
GİRİŞ 

 

Mövzunun aktuallığı və işlənmə dərəcəsi. Müasir dövrdə 

bəşəriyyəti narahat edən qlobal problemlərdən biri də beynəlxalq əhali 

miqrasiyasında baş verən dəyişikliklərdir. Bu dəyişikliklər hazırda 

ayrı-ayrı dövlətlərin ölkə daxilində və beynəlxalq aləmdə yeritdiyi 

siyasətə daha çox təsir göstərir və onun həllini obyektiv zərurətə 

çevirmişdir. Belə ki, cəmiyyət inkişaf etdikcə əhalinin bir ölkədən 

digərinə köçməsi fasiləsiz davam edir və onun yeni forma və növləri 

yaranır. Hal-hazırda dünyada gedən hərbi münaqişələr, siyasi 

çaxnaşmalar, lokal müharibələr, qaçqın və köçkün axınları, ayrı-ayrı 

ölkələrdə mövcud olan həyat şəraiti və səviyyəsi, təhlükəsizlik və s. 

sahələrdə mövcud olan ciddi fərqlər fonunda beynəlxalq əhali 

miqrasiyası ilə bağlı problemlərin həllini daha da aktuallaşdırır. 

Beynəlxalq Miqrasiya Təşkilatının məlumatlarına əsasən 2020-ci ildə 

dünya əhalisinin 3,6%-i və ya 281 milyon nəfəri miqrasiya həyatı 

yaşamışdır. Onların bir qismi öz yaşayış yerlərini təbii fəlakətlər və 

müharibələr nəticəsində dəyişmişlərsə, böyük əksəriyyəti başqa 

ölkələrdə mövcud olan yüksək həyat səviyyəsi, o cümlədən yüksək 

əmək haqqının, iqtisadi və siyasi sabitliyin mövcud olduğu ölkələrə üz 

tuturlar.  

Miqrantların mənşə ölkəsindən getməsi və təyinat ölkəsinə gəlişi, 

bu ölkələrin iqtisadiyyatı üçün də yeni imkanlar və problemlər yaradır, 

həmin ölkələrin əhalisinin və əmək ehtiyatlarının kəmiyyət və 

keyfiyyət göstəricilərinə müxtəlif istiqamətlərdən təsir göstərir.  

Azərbaycan Respublikası müstəqillik əldə etdikdən sonra 

ölkəmizdə əhalinin miqrasiyası prosesi həm emiqrasiya, həm də 

immiqrasiya istiqamətlərində xeyli dəyişmişdir. Belə ki, 

müstəqilliyimizin ilk dövrlərini əhatə edən 5 il ərzində (1990-1994-cü 

illər) respublikamızda miqrasiya qalığı (saldosu) mənfi 131,1 min 

nəfər, sonrakı 13 il ərzində (1995-2007-ci illərdə) mənfi 56,2 min nəfər 

təşkil etmişdirsə, 2008-2022-ci illəri əhatə edən 14 il ərzində isə 

əksinə, müsbət 21,0 min nəfər olmuşdur.   

Müstəqilliyimizin ilk dövrlərində respublikamızdan xarici 

ölkələrə miqrant axınının xeyli dərəcədə artması və ölkəmizə gələn 

immiqrantların azalması başlıca olaraq siyasi, milli və etnik amillərlə 

bağlı olmuşdursa, 1995-ci ildən etibarən ölkəmizdə siyasi sabitliyin 

təmin edilməsi, xarici ölkələrlə iqtisadi əlaqələrin bərpası, 1996-cı 

ildən başlayaraq ölkə iqtisadiyyatının dinamik inkişafına nail olunması 

və s. bu kimi amillərlə bağlı olmuşdur. Son illərdə ölkəmizdə 

Beynəlxalq Əhali Miqrasiyasında baş vermiş dəyişikliklərə Covid 19-

la bağlı olaraq respublikamızın quru sərhədlərinin bağlanması da 

təsirsiz qalmamışdır. 

Ümumiyyətlə götürdükdə, müasir mərhələdə əhali miqrasiyası 

ərazilərin mənimsənilməsində, məhsuldar qüvvələrin inkişafında, 

etnik birliklərin formalaşması və inkişafında xüsusi rol oynadığı halda, 

plansız, kortəbii miqrasiyalar cəmiyyətin inkişafına mənfi təsir 

göstərir. Bu təsirlərin aşkara çıxarılıb öyrənilməsi və onların aradan 

qaldırılması yollarının müəyyən edilməsi mühüm sosial-iqtisadi, 

siyasi, elmi-nəzəri və təcrübi əhəmiyyətə malikdir. Buna görə də, 

həmin problemin həllinin respublikamız üçün xüsusi əhəmiyyət kəsb 

etdiyini nəzərə alan müəllif müdafiəyə təqdim edilən bu dissertasiya 

işinin yazılmasını məqsədəuyğun hesab etmişdir. 

Problemin öyrənilmə səviyyəsi. Bütövlükdə götürdükdə əhali 

miqrasiyasının, o cümlədən beynəlxalq əhali miqrasiyasının 

probleminin öyrənilməsi iqtisad elminin klassiklərinin, dünyanın 

müxtəlif ölkələrinin, o cümlədən respublikamızın iqtisadçı 

alimlərindən M.M.Allahverdiyevin, Ş.M.Muradovun, E.Q.Mehrəliyevin, 

R.Ş.Muradovun, K.Ş.Əmiraslanovun; xarici ölkə alimlərindən 

B.D.Breyevin, V.İ.Derevedentsevin, T.M.Karaxanovanın, V.V.Surkovun, 

O.B.Lorminin, L.L.Şamilyevanın, N.N.Filippovun, Ş.İ.Brukun 

E.G.Ravenstein, W.A.Lewis, B.L.Lowell, M.P.Todaro, 

R.A.Qaletskayanın, M.O.Orazyeldiyevin, R.A.İbadullayevanın, 

V.V.Onikenkonun və başqalarının əsərlərində geniş tədqiq edilmişdir. 

Ancaq xarici ölkə alimlərinin mütləq əksəriyyətinin, respublika 

alimlərindən isə M.M.Allahverdiyevin, E.Q.Mehrəliyevin və 

K.Ş.Əmiraslanovun tədqiqatları sovet dövrünə aiddir. 

Ş.M.Muradovun, R.Ş.Muradovun və başqalarının tədqiqat əsərləri isə 

bütünlükdə götürüldükdə əhali miqrasiyasının ümumi elmi-nəzəri və 

konseptual əsasları ilə yanaşı bəzi mühüm konkret tərəflərinin 

araşdırılmasına həsr edilmişdir.  

Həmin alimlərin tədqiq edilən problemin öyrənilməsi sahəsindəki 

xidmətlərini və tədqiqatlarının əhəmiyyətini yüksək qiymətləndirərək 

qeyd etmək istərdik ki, onların tədqiqat əsərlərində miqrasiya 

(beynəlxalq) proseslərinin dövlət tənzimlənməsinin təkmilləşdirilməsi 

məsələlərinə lazımı səviyyədə toxunulmamış və bu məsələ 

respublikamızda ilk dəfə bizim tərəfimizdən tədqiq edilmişdir. Təqdim 

edilən dissertasiya işi həm araşdırılmış məsələlərin qoyuluşuna və 

əhəmiyyətinə, həm də aparıldığı dövrün müddətinə və xarakterinə görə 

əvvəlkilərdən köklü surətdə fərqlənir. 

Tədqiqatın obyekti və predmeti. Tədqiqatın obyekti – 

Azərbaycan Respublikasında əhali miqrasiyası (beynəlxalq 

miqrasiyası) prosesləridir.  

Tədqiqatın predmetini isə Azərbaycan Respublikasında əhali miq-

rasiyası (beynəlxalq miqrasiyası) proseslərinin dövlət tənzimlən-

məsinin təkmilləşdirilməsi və beynəlxalq təcrübəyə uyğunlaşdırılması 

ilə bağlı hadisə və problemlərin tədqiqi təşkil edir. 

Tədqiqat işinin məqsəd və vəzifələri. Tədqiqatın məqsədi 

problemlə bağlı mövcud nəzəriyyə və baxışlara müasir dövrün 

tələbləri prizmasından, habelə miqrasiya sahəsində dövlət siyasətinin 

prioritet istiqamətləri və Dövlət Miqrasiya İdarəetmə Siyasəti 

Konsepsiyası kontekstində yanaşmaqla Azərbaycan Respublikasında 

beynəlxalq əhalinin miqrasiyası proseslərində baş verən dəyişiklik-

lərin müasir durumunun təhlil edilib ümumiləşdirilməsi və qiymətlən-

dirilməsi əsasında respublikada əhali miqrasiyasının (Beynəlxalq) 

dövlət tənzimlənməsi və idarəedilməsinin təkmilləşdirilməsinə dair 

təklif və tövsiyələrin işlənib hazırlanmasından ibarətdir. 

Tədqiqat işinin qarşısında duran məqsədə nail olmaq üçün elmi-

nəzəri və təcrübi baxımdan əhəmiyyəti olan aşağıdakı vəzifələr ön 

plana çəkilmişdir; 

- Əhalinin miqrasiyası anlayışının mahiyyət və məzmununun, habelə 

miqrasiya sahəsindəki nəzəriyyə və baxışların açıqlanması; 

- Miqrasiya prosesinin formaları və əsas determinantlarının 

müəyyənləşdirilməsi; 

- Beynəlxalq əhali miqrasiyasının xüsusiyyətləri və onun dövlət 

tənzimlənməsinin prinsiplərinin aydınlaşdırılması; 

- Azərbaycan Respublikasında beynəlxalq əhalinin miqrasiyası 

sahəsində dövlət siyasəti və qanunvericiliyin açıqlanması; 

- Azərbaycan Respublikasında beynəlxalq əhali miqrasiyasının 

müasir vəziyyətinin təhlili və qiymətləndirilməsi; 

- Azərbaycan Respublikasında beynəlxalq əhali miqrasiyasının 

dövlət tənzimlənməsinin makroiqtisadi metodlarının müəyyən 

edilməsi; 

- Azərbaycan Respublikasında beynəlxalq əhali miqrasiyasının 

tənzimlənməsinin təkmilləşdirilməsi istiqamətlərinin 

müəyyənləşdirilməsi; 

- Azərbaycan Respublikasında beynəlxalq əhali miqrasiyasının 

dövlət tənzimlənməsinin təkmilləşdirilməsinə dair elmi cəhətdən 

əsaslandırılmış təklif və tövsiyələrin işlənib hazırlanması. 

Tədqiqat metodları. Dissertasiya işində müqayisəli və statistik 

təhlil, ümumiləşdirmə, miqrasiyanın makroiqtisadi təsirlərinin, 

həmçinin makroiqtisadi amillərin miqrasiyaya təsirlərinin 

qiymətləndirilməsi zamanı reqressiya və ekonometrik qiymətləndirmə 

üsullarından istifadə edilib. 

Müdafiəyə çıxarılan əsas müddəalar 

- Əhali miqrasiyası sözün geniş mənasında insanların bir yaşayış 

yerindən digərinə getməsi prosesi olub kompleks sosial, siyasi, 

iqtisadi və s. amillərlə şərtlənir.  

- Azərbaycan Respublikasında beynəlxalq əhali miqrasiyası 

müstəqilliyimizin yenidən bərpa edilməsindən sonrakı 2007-ci ilədək 

olan dövründə mənfi; 2008-ci ildən sonra isə müsbət xarakter almağa 

başlamış və bu proses indiyədək davam etməkdədir.  

- Aparılmış müqayisəli təhlillərin nəticəsi göstərir ki, Azərbaycanın 

inkişaf etmiş ölkələrlə əlaqəsinin geniş olmasına baxmayaraq, 

emiqrantlar təyinat ölkəsi kimi daha çox MDB ölkələrinə üstünlük 

verirlər və bunu da şərtləndirən bir sıra səbəblər mövcuddur [13, s. 

42-53].  

- Azərbaycandan inkişaf etmiş ölkələrə gedən emiqrantların sayı 

müəyyən dərəcədə mənşə ölkəsindəki işsizlik səviyyəsindən asılıdır. 

Belə ki, işsizlik səviyyəsi artdıqca, digər ölkələrə gedən 

emiqrantların sayı da artır. 

- Azərbaycandan emiqrasiyanın dolayı metodlarla 

məhdudlaşdırılması, yüksək ixtisaslı kadrların Azərbaycan 

iqtisadiyyatına cəlb edilməsi, yüksək ixtisaslı emiqrantların ölkəyə 

qayıdışına dəstək verilməsi, potensial emiqrantların ölkə 

iqtisadiyyatında çalışmasına şəraitin yaradılması və s. tədbirlərin 

həyata keçirilməsi üçün zəruri dövlət tənzimlənməsi mexanizminin 

hazırlanmasına ehtiyac vardır. 

Tədqiqatın elmi yeniliyi:  

- Əhali miqrasiyasının mahiyyət və məzmunu dəqiqləşdirilmiş, 

miqrasiyaya dair nəzəriyyə, baxış və mövqelər təhlil edilib 

ümumiləşdirilmişdir;  

- Azərbaycan Respublikasında beynəlxalq əhali miqrasiyasının 

müasir vəziyyəti, ona təsir edən amillər aşkara çıxarılıb 

qiymətləndirilmişdir; 

- Beynəlxalq əhali miqrasiyasının mənşə və təyinat ölkələrində 

əhalinin və əmək ehtiyatlarının kəmiyyət və keyfiyyət tərkibinin 

dəyişilməsinə təsiri aşkara çıxarılıb qiymətləndirilmişdir; 

- Qloballaşmanın beynəlxalq miqrasiyaya təsirləri kəmiyyətcə 

ölçülmüşdür [1, s.88-93; 3, s.77-84]; 

- Azərbaycanda miqrasiyanın dövlət tənzimlənməsinin makroiqtisadi 

təsirləri qiymətləndirilmişdir [13, s.177-184]; 

- Yüksək ixtisaslı kadrların emiqrasiyası (“Beyin axınları indeksi”) 

hesablanmış və onun iqtisadi inkişafa təsiri göstərilmişdir [13, 

s.177-184]. 

Tədqiqatın nəzəri və praktiki əhəmiyyəti. Miqrasiya 

proseslərinin əmək bazarında tələb və təklifə, xüsusilə “beyin 

axınlarının” ölkədə insan kapitalına, həmçinin miqrant köçürmələrinin 

məcmu tələbə təsirlərinin qiymətləndirilməsi dissertasiya işinin nəzəri 

əhəmiyyəti hesab edilə bilər.  

Tədqiqatın praktiki əhəmiyyəti. Dissertasiya işində təklif 

olunan metodlar və praktiki tövsiyələr Azərbaycanda miqrasiyanın 

müsbət təsirlərinin artırılması istiqamətində dövlət siyasətinin hazır-

lanmasında istifadə oluna bilər. Dissertasiya işində əldə edilmiş 

nəticələrdən milli iqtisadiyyatın rəqabətqabiliyyətliliyinin yüksəldil-

məsinə dair dövlət siyasətinin işlənib hazırlanmasında, həmçinin, 

«Dünya iqtisadiyyatı», «Makroiqtisadiyyat», «Ümumi iqtisadi 

nəzəriyyə», «Beynəlxalq iqtisadi münasibətlər» fənlərinin tədrisi 

prosesində istifadə edilə bilər.  

Aprobasiyası və tətbiqi. Dissertasiyada müəyyən olunmuş 

başlıca müddəalar, nəticə və tövsiyələr müxtəlif AAK tərəfindən 

tövsiyə olunan elmi jurnallarda, Bakı şəhərində keçirilən elmi-praktik 

konfranslarda, Mingəçevir Dövlət Universitetində, Sumqayıt Dövlət 

Universitetində keçirilən konfranslarda məruzə edilmişdir. 

Dissertasiya işinin nəticələri üzrə 13 məqalə və tezislər müxtəlif 

jurnallarda dərc edilib. 

Tədqiqatın nəzəri və metodoloji əsasını miqrasiya prosesinə, 

onun idarəedilməsinə, miqrasiya prosesi ilə makroiqtisadi göstəricilər 

arasındakı əlaqələrə həsr edilən elmi tədqiqatlar və konsepsiyalar, 

həmçinin Azərbaycan Respublikasında miqrasiyanın idarəedilməsinə 

aid Azərbaycan Respublikası Prezidentinin fərman və sərəncamları, 

Azərbaycan Respublikası Milli Məclisi tərəfindən qəbul olunmuş 

qanunlar, Nazirlər Kabineti tərəfindən qəbul edilən müxtəlif normativ-

hüququ aktlar təşkil edir. 

Tədqiqatın məlumat bazasını Azərbaycan və xarici ölkə 

müəlliflərinin miqrasiya, miqrasiyanın tənzimlənməsi, miqrasiyanın 

iqtisadi və sosial-iqtisadi təsirləri ilə bağlı əsərləri, Azərbaycanda 

tədqiqatçıların miqrasiya ilə bağlı ekspert qiymətləndirmələri, elmi 

məqalələr və dövri mətbuatın informasiya materialları, həmçinin 

Azərbaycan Respublikası Dövlət Miqrasiya Xidməti, Azərbaycan 

Dövlət Statistika Komitəsinin rəsmi məlumatları, beynəlxalq iqtisadi 

təşkilatların, o cümlədən Dünya Bankı, Beynəlxalq Miqrasiya 

Təşkilatının illik hesabatları və statistik məcmuələri təşkil edir.  

Dissertasiya işi Azərbaycan Respublikasının Elm və Təhsil 

Nazirliyinin İqtisadiyyat İnstitutunun “Demoqrafiya və məşğulluq 

problemləri” şöbəsində AMEA-nın müxbir üzvü, Əməkdar elm xadimi, 

i.e.d., prof. Şahbaz Muradovun rəhbərliyi altında yerinə yetirilmişdir. 

Dissertasiyanın ümumi həcmi 
Dissertasiya işi 3 fəsil və 6 paraqraf, giriş, nəticə və təkliflərdən 

ibarətdir. I fəsil 68822 işarə, II fəsil 78520 işarə, III fəsil 40455 işarə, 

nəticə və təkliflər 5168 işarə, 134 adda istifadə edilmiş ədəbiyyat 

siyahısı, ixtisarlar siyahısından ibarət olmaqla, 207.659 işarə 

həcmindədir. 

Dissertasiya işinin mündəricatı 

 

Giriş 

I Fəsil. Əhali miqrasiyası və miqrasiya sahəsində dövlət 

tənzimlənməsinin elmi-nəzəri və konseptual əsasları 

1.1.  Miqrasiya anlayışının mahiyyəti, məzmunu və miqrasiya 

nəzəriyyələri 

1.2.  Beynəlxalq əhali miqrasiyasının xüsusiyyətləri və onun dövlət 

tənzimlənməsi prinsipləri 

II Fəsil. Azərbaycan Respublikasında miqrasiya sahəsində 

dövlət siyasəti və beynəlxalq əhali miqrasiyasının müasir 

vəziyyətinin təhlili və qiymətləndirilməsi 

2.1.  Azərbaycan Respublikasında miqrasiya siyasəti və miqrasiya 

qanunvericiliyi 

2.2.  Azərbaycan Respublikasında beynəlxalq əhali miqrasiyasının 

müasir vəziyyətinin təhlili və qiymətləndirilməsi 

III Fəsil. Azərbaycan Respublikasında beynəlxalq əhali 

miqrasiya proseslərinin tənzimlənməsi istiqamətləri 

3.1.  Azərbaycan Respublikasında beynəlxalq əhali miqrasiyası 

proseslərinin tənzimlənməsinin idarə edilməsi və dövlət 

tənzimlənməsi  

3.2.  Azərbaycan Respublikasında beynəlxalq əhali miqrasiyasının 

dövlət tənzimlənməsinin təkmilləşdirilməsi istiqamətləri 

 

Nəticə 

İstifadə edilmiş ədəbiyyat siyahısı 

İxtisarların siyahısı 

MÜDAFİƏYƏ ÇIXARILAN ƏSAS MÜDDƏALAR 

 

Müddəa 1. Əhali miqrasiyası insanların bir yaşayış yerindən 

digərinə getməsi prosesi olub kompleks sosial, iqtisadi, siyasi və s. 

amillərlə şərtlənir. 

Əhali miqrasiyası sosial-iqtisadi kateqoriya olub böyük ictimai 

əmək bölgüsünün (heyvandarlığın əkinçilikdən ayrılması, 

sənətkarlığın və şəhərlərin yaranması) meydana gəlməsi nəticəsində 

əmələ gəlmiş və cəmiyyət həyatının bütün tarixi inkişaf mərhələlərində 

mövcud olmuşdur. Uzun illər ərzində əhalinin miqrasiya yolu ilə 

ölkələrarası hərəkəti məcburi qaydada, yəni müharibələrin, işğalların, 

əsrlik, millietnik, irqi, dini izləmələrin təsiri altında baş vermişdir. 

Məhsuldar qüvvələrin sonrakı inkişafı nəticəsində kapitalın bir 

sahədən digərinə, bir ölkədən başqasına axını iş qüvvəsinin də azad 

surətdə hərəkət etməsini qanunauyğun hadisəyə çevirmişdir. İqtisadi 

baxımdan əhalinin miqrasiyası müsbət hadisədir. Əhali miqrasiyası 

həm də sosial-iqtisadi hadisə kimi cəmiyyətin iş qüvvəsinə tələbini 

ödəyən funksiyasını yerinə yetirir və daim mövcud olacaqdır. Halbuki, 

keçmiş SSRİ-də, o cümlədən də respublikamızda keçən əsrin 30-cu 

illərinədək əhali miqrasiyası proseslərinin öyrənilməsinə qadağa 

qoyulmuşdur. 1950-ci ilədək olan dövrdə “əhalinin miqrasiyası” 

anlayışı lüğət kitabçalarından çıxarılmış, hətta 1954-cü ildə nəşr 

olunmuş “Böyük Sovet Ensiklopediyası”-nda da öz əksini 

tapmamışdır. 

Bu məsələnin öyrənilməsinə əsas etibarı ilə keçən əsrin 60-70-ci 

illərindən başlanmış və tədricən sosial-iqtisadi ədəbiyyatlarda özünə 

geniş yer tapmışdır. Əhali miqrasiyasının mahiyyət və məzmunu ilə 

bağlı iqtisadi ədəbiyyatlarda müxtəlif yanaşmalar mövcuddur. 

Məsələn, N.N.Flippov və V.V.Surkovun fikrincə miqrasiya prosesinə 

əhalinin ərazilər üzrə yenidən bölüşdürülməsi hadisəsi kimi1; 

L.L.Samiteyevanın fikrincə əhalinin mobilliyi kimi; 

T.M.Karaxanovanın fikrincə əhalinin coğrafi mobilliyi kimi 

                                                           
1Филиппов Н.Н. Сурков В.В. Проблемы формирования трудовых ресурсов 

села. Свердловск. 1972. С. 107. 

baxılmışdır2. V.S.Xorev isə əhalinin miqrasiyası prosesinə daha geniş 

mənada yanaşaraq onu geniş mənada əhalinin miqrasiya fəallığı, 

miqrasiya hərəkəti kimi; dar mənada isə əhalinin bir yerdən başqa 

yerə köçməsi kimi baxır3. O.V.Lormin də eyni mövqedən çıxış edərək 

miqrasiya prosesinə əhalinin miqrasiya fəallığının və hərəkətinin bir 

hissəsi kimi baxır4. Başqa bir qrup iqtisadçılar isə miqrasiya prosesinə 

əhalinin müxtəlif hərəkət formaları, o cümlədən miqrasiya və sosial 

hərəkəti kimi yanaşır və onu əhalinin ərazi, sahə, peşə və sosial 

hərəkətinə aid edirlər. V.D.Breyev isə mobillik anlayışını miqrasiya ilə 

əvəz etmişdir5. Bizim fikrimizcə, əhali miqrasiyası haqqında iqtisadi 

ədəbiyyatlardakı fikirləri təhlil edib ona tənqidi surətdə yanaşan 

AMEA-nın müxbir üzvü, Əməkdar elm xadimi prof. Ş.M.Muradov 

əhali miqrasiya anlayışına daha lakonik tərif vermişdir. Onun fikrincə: 

“əhali miqrasiyası dedikdə - onun bir ərazidən digərinə köçməsi 

prosesi başa düşülməlidir. Əhalinin ərazilər üzrə hərəkətinin isə azı üç 

mümkün tərəfini miqrasiyaya aid etmək olar: Birincisi, xarakter və 

məqsədindən asılı olmayaraq ərazilər üzrə əhalinin bütün 

hərəkətlərini; İkincisi, ərazilər üzrə əhalinin elə hərəkətlərini ki, bunun 

nəticəsində əhali daimi, yaxud da müəyyən müddət ərzində öz yaşayış 

yerini, iş yerini və təhsil yerini dəyişmiş olsun; üçüncüsü, əhalinin 

ərazilər üzrə elə hərəkətini ki, onun nəticəsində əhalinin ərazilər üzrə 

yenidən bölünməsi prosesi baş vermiş olsun”6. 

Beynəlxalq əhali miqrasiyası sahəsində olan problemlərin həllinin 

çətinlikləri bu sahədə müxtəlif nəzəriyyələrin yaranmasına səbəb 

olmuşdur. Bu nəzəriyyələr arasında ən çox diqqət çəkənlərinə - klassik, 

neoklassik, beynəlxalq miqrasiya nəzəriyyələri; insan kapitalı 

nəzəriyyəsi; ailə miqrasiyası iqtisadi nəzəriyyəsi; yeni iqtisadi 

miqrasiya nəzəriyyəsi, dünya əmək bazarı, yeni beynəlxalq iqtisadi 

                                                           
2Караханова Т.М. Некоторые вопросы миграции населения в Узбекской ССР. 

Ташкент 1974. С. 45. 
3 Миграционная подвижность населения в СССР. М. 1974. С. 95 
4Лормин О.В. Методологические проблемы изучения народонаселения. М. 

1974. С. 68 
5 Бреев В.Д. продолжительность населения и трудовых ресурсов. М. 1976. С.6. 
6 Şahbaz Muradov. İnsan potensialı: əsas meyllər, reallıqlar, problemlər. Bakı, “Elm” 

2004. S. 405 

qayda nəzəriyyəsi və s. daxildir. Əhalinin miqrasiyasına dair müxtəlif 

nəzəriyyələrdə fərqli yanaşmalar vardır. Məsələn, neoklassik iqtisadi 

nəzəriyyə çərçivəsində beynəlxalq əhali miqrasiyası ayrı-ayrı ölkələr 

arasında iqtisadi qeyri-tarazlıq və qeyri-bərabər inkişafla, o cümlədən 

əmək haqqının səviyyəsindəki kəskin fərqlə izah edilir7. Yeni iqtisadi 

miqrasiya nəzəriyyəsi isə ona əsaslanır ki, əhali miqrasiyası haqda 

qərarı ayrılıqda götürüldükdə fərdlər deyil, ailə üzvləri kollektiv halda 

qərar verir. Digər bir nəzəriyyə isə yeni beynəlxalq iqtisadi qayda 

nəzəriyyəsidir. Bu nəzəriyyə inkişaf etmiş ölkələr tərəfindən inkişaf 

etməkdə olan ölkələrə emiqrasiya edilmiş iş qüvvəsindən, xüsusilə də 

hazırlanmasına başlıca olaraq kapital sərf edilmiş ixtisaslı iş 

qüvvəsindən istifadə etmək üçün daha tam və ədalətli kompensasiya 

ödənilməsi qaydasının işlənib hazırlanmasını tələb edir8. Bütün bunlar 

isə o deməkdir ki, əhali miqrasiya ilə bağlı problemlərin həllində 

həmin obyektiv iqtisadi qanunların tələbinin öyrənilib nəzərə alınması 

məqsədəuyğun hesab edilir. 

Müddəa 2. Azərbaycan Respublikasında beynəlxalq əhali 

miqrasiyası müstəqilliyimizin yenidən bərpa edilməsindən sonra 

2007-ci ilədək olan dövrdə mənfi, 2008-ci ildən sonra isə müsbət 

xarakter almağa başlamış  və bu proses indi də davam etməkdədir. 
Keçən əsrin 90-cı illərinin əvvəllərində SSRİ-nin süqutundan 

sonra 70 ilə yaxın onun tərkibində olmuş başqa müttəfiq 

respublikalarda olduğu kimi, müstəqilliyini bərpa etmiş Azərbaycan 

Respublikasında da əhalinin miqrasiyası (beynəlxalq) sahəsində xeyli 

dəyişikliklər baş vermişdir. Məlum olduğu kimi, Sovet hakimiyyəti 

dövründə həmin respublikalardan, xüsusilə də müsəlman 

respublikalarından xarici ölkələrdə yaşamağa, təhsil almağa, işləməyə 

və s. məqsədlər üçün getmək o qədər də asan məsələ olmamış və xeyli 

məhdud xarakter daşımışdır. Bu sahədə xüsusi qadağalar qoyulmuş və 

bu qadağalar daha çox müsəlman ölkələri və xalqlarına şamil edilirdi. 

Respublikamız müstəqilliyini bərpa etdikdən sonra ölkəmizdə əldə 

                                                           
7 Şahbaz Muradov. İnsan potensialı: əsas meyllər, reallıqlar, problemlər. Bakı, “Elm” 

2004. S. 405 
8 Şahbaz Muradov. Azərbaycan Respublikasının demoqrafik inkişafı: tarixi dəyişik-

liklər, yeni meyllər, problemlər (1828-2020-ci illər). Bakı “Elm və Bilik” 2021, səh. 

452-454. 

edilmiş mühüm nailiyyətlərdən biri də məhz burada yaşayan əhalinin 

müstəqil hərəkət etməsinə geniş imkan verilməsindən ibarətdir. 

Azərbaycan Respublikasının Miqrasiya Məcəlləsində deyilir ki: 

“Azərbaycan Respublikasının vətəndaşı dövlət sərhədlərinin buraxılış 

məntəqələrindən keçərək sərbəst surətdə ölkədən getmək və ölkəyə 

gəlmək hüququna malikdir. Vətəndaş ölkədən getmək və ölkəyə gəlmək 

hüququndan məhrum edilə bilməz” (Maddə 9). “Vətəndaşın ölkədən 

getmək və ölkəyə gəlmək hüququ Azərbaycan Respublikası 

vətəndaşlarının pasportu əsasında həyata keçirilir. Pasportun 

verilməsi qaydası müvafiq qanunla tənzimlənir” (Maddə 10)9. Əlbəttə, 

hər bir vətəndaşımızın mövcud qaydalara uyğun olaraq dünyanın 

istənilən ölkəsində yaşamağa, təhsil almağa və işləməyə getməsi 

müsbət hal kimi qiymətləndirilməli; ancaq cəhd edilməlidir ki, 

ölkədən ciddi “beyin axını” baş verməsin. Eyni qaydalar xarici 

ölkələrdən ölkəmizə gələnlərə də şamil edilir. Burada onu da qeyd 

etmək lazımdır ki, keçmiş SSRİ-nin dağılmasından sonra MDB 

məkanında yaranmış siyasi, sosial-iqtisadi tənəzzül, milli 

münaqişələrin genişlənməsi, qeyri-qanuni miqrant və emiqrant axınını 

xeyli artırmışdır. Ancaq müstəqilliyimizin ilk dövrlərində ölkəmizə 

miqrant axını və buradan gedən emiqrant axını siyasi, milli və etnik 

xarakter daşımışdırsa, 2008-ci ildən sonra bu sahədə baş vermiş 

dəyişikliklər siyasi-sabitlik və iqtisadi motivlərlə bağlı olmuşdur. 

1987-ci ildən başlayaraq keçmiş Dağlıq Qarabağ ətrafında baş 

vermiş münaqişələr nəticəsində Ermənistanın dövlət səviyyəsində 

apardığı deportasiya siyasəti nəticəsində Qərbi Azərbaycanda yaşamış 

250 min nəfərdən çox azərbaycanlılar öz ata-baba torpaqlarından zorla 

qovulub çıxarılmış və onların hamısı Azərbaycanda məskunlaşmışlar. 

Bundan əlavə, 1989-cu ildə Gürcüstan Respublikasında baş vermiş 

milli münaqişələr zəminində didərgin düşmüş məshəti türkləri, habelə 

Əfqanıstandan, İran İslam Respublikasından, Rusiyadan və başqa 

ölkələrdən də qaçqın düşmüş əhali Azərbaycan Respublikasında 

məskunlaşmışlar.  

1996-cı ildən başlayaraq ölkə iqtisadiyyatında baş vermiş dinamik 

inkişaf, ölkəmizdə aparılmış iqtisadi islahatlar, dünyanın aparıcı 

                                                           
9 Azərbaycan Respublikası Miqrasiya Məsəlləsi 

ölkələri ilə imzalanmış müqavilələr, Heydər Əliyev adına Bakı-Tbilisi-

Ceyhan neft kəmərinin işə düşməsi, tarixi “İpək Yolu”-nun bərpası və 

digər beynəlxalq kommunikasiya layihələrinin həyata keçirilməsi, 

2003-cü ildən sonra isə Azərbaycan iqtisadiyyatının keyfiyyətcə yeni 

inkişaf mərhələsinə keçməsi, ölkə ərazisində 2,5 milyondan çox yeni 

iş yerlərinin açılması, regionların sosial-iqtisadi inkişafına dair 4 

Dövlət Proqramının müvəffəqiyyətlə yerinə yetirilməsi və həyata 

keçirilmiş çoxsaylı iqtisadi islahatlar və s. nəticəsində xaricə 

emiqrasiya axını kəskin surətdə azalmış, ölkəmizə gələn miqrantların 

sayı isə artmışdır.  
 

Cədvəl 110 

Müstəqillik illərində (1991-2022-ci illər) Azərbaycan 

Respublikasında əhalinin ölkələrarası  miqrasiyasında 

baş vermiş dəyişikliklərin dinamikası 

              İllər 

 

Ölkələr 

Daimi yaşamaq üçün 

Azərbaycana gələnlər 

(nəfər) 

Daimi yaşamaq üçün 

Azərbaycandan gedənlər 

(nəfər) 

Miqrasiya qalığı (saldosu)  

( - ), ( + ) 

1991 2007 2008 2022 1991 2007 2008 2022 1991 2007 2008 2022 

Cəmi 66300 1954 3597 2869 106359 3083 2530 1069 40059 -1351 1067 +1800 

O cümlədən: 

Rusiya 
24508 1269 2024 859 46988 2620 2018 447 -22480 -1351 -4 +812 

Belorus  421 33 63 10 1280 116 98 8 -859 -83 -35 +2 

Ukrayna  3130 105 174 137 8743 120 97 12 -5614 -15 +77 +125 

Moldova  128 2 9 10 152 2 2 3 -24 - +7 +7 

Latviya  198 1 2 2 128 8 1 6 +70 -7 +1 -4 

Litva  67 1 - 3 128 1 1 4 -61 - -1 -1 

Estoniya  48 2 - 1 66 - - 5 -18 +2 - +4 

Gürcüstan  4593 158 403 980 1396 6 13 42 +3197 +152 +390 +538 

Qazaxıstan  2682 92 196 116 1950 152 201 76 +732 -60 -5 +40 

Özbəkistan  6840 77 96 115 1094 - 12 69 +5710 +72 +84 +51 

Qırğızıstan  1094 10 11 - 629 4 1 19 +465 +6 +10 +35 

Türkmənistan 976 159 204 105 1163 6 8 48 -167 +153 +196 +97 

Tacikistanan  76 2 4 105 77 - - - -1 +2 +4 +6 

MDB 

ölkələrindən 
44745 1749 2781 1393 63794 2445 2445 677 -19049 -696 +336 +716 

Digər xarici 

ölkələrdən 
21555 14 406 33 42565 19 85 90 -21010 -5 +321 -57 

 

Cədvəl 1-in məlumatlarından göründüyü kimi, bütünlükdə 

götürdükdə, müstəqillik illərində (1991-2022-ci illərdə) daimi 

yaşamaq üçün ölkəmizə gələnlərin sayı 23,1 dəfə azalaraq 66300 

nəfərdən 2869 nəfərə; o cümlədən MDB ölkələrindən gələnlərin sayı 

                                                           
10 ARDSK, 2022. Əhalinin beynəlxalq miqrasiyası. https://stat.gov.az/source/demoqraphy/ 

32,1 dəfə azalaraq 44745 nəfərdən 1393 nəfərə, digər xarici ölkələrdən 

gələnlərin sayı isə 77,4 dəfə azalaraq 21555 nəfərdən 33 nəfərə düşmüş 

və bu göstəricilər ayrı-ayrı illərdə və ayrı-ayrı ölkələr üzrə fərqli 

olmuşdur. Burada diqqəti çəkən mühüm məqamlardan biri ondan 

ibarətdir ki, müstəqilliyimizin 1991-2007-ci illərini əhatə edən dövrdə 

ölkəmizdə miqrasiya qalığı (saldosu) mənfi xarakter daşıdığı halda, 

2008-ci ildən keçən dövr ərzində əksinə bu göstərici müsbət xarakter 

daşımışdır. Burada diqqəti çəkən digər mühüm məqam isə ondan 

ibarətdir ki, axırıncı 13 ilin (2009-2022-ci illər) rəsmi statistik 

məlumatlarına əsasən daimi yaşamaq üçün ölkəmizə gəlmiş 

miqrantların 88,2%-ni, o cümlədən kişilərin 88,1%-ni, qadınların 

88,3%-ni əmək qabiliyyətli yaşda olanlar təşkil etmişdirsə, bu 

göstəricilər daimi yaşamaq üçün ölkəmizi tərk edib xarici ölkələrə 

getmiş emiqrantlar üzrə xeyli fərqli olmuşdur, yəni, daimi yaşamaq 

üçün ölkəmizi tərk edib xarici ölkələrə getmiş emiqrantların 90,9%-ni 

əmək qabiliyyətli yaşda olanlar təşkil etmişlər.  

Miqrantların daimi yaşamaq üçün ölkəmizə gəlmələri və 

emiqrantların daimi yaşamaq üçün ölkəmizi tərk edərək xarici ölkələrə 

çıxıb getmələri bir çox səbəblərlə bağlıdır. 2019-cu ildə Azərbaycan 

Respublikasında keçirilmiş əhalinin siyahıyaalınması məlumatlarına 

əsasən daimi yaşamaq üçün ölkəmizə gəlmiş miqrantların 17,3%-ni ilə 

vəziyyəti ilə əlaqədar olanlar, 9,3%-ni yaşayış yerini dəyişənlər, 1,9%-

ni işləmək üçün gələnlər, 0,5%-ni təhsil almaq üçün gələnlər, 0,4%-ni 

əvvəlki yaşayış yerinə qayıdanlar, 0,2%-ni müalicə üçün gələnlər, 

0,04%-ni xidməti və işgüzar iş üçün gələnlər, 0,05%-ni qohumları ilə 

görüşmək üçün gələnlər, 66,5%-ni digər səbəblərdən gələnlər təşkil 

etmiş, 3,5%-nin isə gəlmə səbəbləri məlum olmamışdır11.  

Daimi yaşamaq üçün ölkəmizi tərk edib xarici ölkələrə gedən 

emiqrantların isə getmə səbəbləri haqqında məlumatlar yoxdur və bu 

xüsusi araşdırmaların aparılmasını tələb edir. Burada diqqəti çəkən 

mühüm məqamlardan biri də həm ölkəmizə gəlmiş miqrant qadınların 

və həm də ölkəmizdən getmiş emiqrant qadınların əksəriyyətini fertil 

yaşda (15-49 yaş) olanların təşkil etməsidir ki, bu da əhalinin doğum 

                                                           
11 Azərbaycan Respublikasında əhalinin siyahıyaalınması. 2019-cu il. Statistik 

məcmuə. Bakı, 2022. 26-cı cild, səh. 5. 

səviyyəsinə və təbii artımına təsir edən amillərdən biri kimi qiymətlən-

dirilməlidir. Apardığımız araşdırmalara əsasən əgər 2000-ci ildə daimi 

yaşamaq üçün ölkəmizə gəlmiş qadınların 64,6%-ni, ölkəmizdən 

getmiş qadınların isə 65,3%-ni fertil yaşda (15-49 yaşda) olanlar təşkil 

etmişlərsə, 2022-ci ildə daimi yaşamaq üçün ölkəmizə gəlmiş 

qadınların 80,6%-ni və ölkəmizdən getmiş qadınların isə 83,5%-ni 

fertil yaşda olanlar təşkil etmişlər12.  

Müddəa 3: Aparılmış müqayisəli təhlillərin nəticəsi göstərir 

ki, Azərbaycanın inkişaf etmiş ölkələrlə əlaqəsinin geniş olmasına 

baxmayaraq, emiqrantlar təyinat ölkəsi kimi daha çox MDB 

ölkələrinə üstünlük verirlər və bunu da şərtləndirən bir sıra 

səbəblər mövcuddur.  

Azərbaycandan gedən miqrantların təyinat ölkəsi kimi əsasən 

MDB ölkələrinə üstünlük verməsində iki əsas amil mühüm yer tutur. 

Birinci səbəb, bu ölkələrdə miqrasiya rejimlərinin sadə olmasıdır. 

İkincisi isə, MDB-yə daxil olan təyinat ölkələrində miqrantların 

cəmiyyətə inteqrasiyasının daha asan olmasıdır. 

Azərbaycanda Respublikasında miqrantların sayı keçmiş sovet 

respublikaları ilə müqayisədə yüksək deyil. Bu miqrantların xeyli 

hissəsi Ermənistandan qovulan etnik azərbaycanlılar və 

Özbəkistandan gələn etnik axıska türkləridir. Digər səbəblərə görə 

Azərbaycana miqrasiya edənlərin sayı cəmi miqrantların sayında çox 

azdır (Qrafik 1).  

Azərbaycanın kənd yerlərindən emiqrasiya edənlərin sayı, şəhər-

lərlə müqayisədə yüksəkdir. Keçən əsrin 70-ci illərindən başlayaraq, 

Azərbaycanın kənd yerlərindən keçmiş SSRİ-nin müxtəlif guşələrinə 

emiqrasiya edənlərin sayı hesabına kənd yerlərində miqrasiya artımı 

mənfi idi. 1990-cı ildə Ermənistandan qaçqın düşmüş 250 min nəfər 

soydaşımızın Azərbaycanın rayonlarında məskunlaşması hesabına bu 

göstərici kəskin dəyişdi və təqribən “0” ətrafında qərarlaşdı. Son 30 

ildə kənd yerlərində miqrasiya axını azdır. 

                                                           
12 Azərbaycanın demoqrafik göstəriciləri. Statistik məcmuə. Bakı, 2023, səh. 577. 

Qrafik 1. Ölkəyə daimi yaşamaq üçün gələnlərin, gedənlərin sayı  

və miqrasiya artımı (min nəfər)13 

 

1970-1988-ci ilədək olan dövrdə Azərbaycanın şəhərlərində 

miqrasiya artımı müsbət olub. Bu, hər şeydən əvvəl ölkədə 

sənayesləşmənin yüksək templə davam etməsinin nəticəsi idi. Lakin 

şəhərlərdə miqrasiya axını müsbət olsa da, davamlı azalma 1988-ci 

ildən 2007-ci ilədək davam edib. Bunun bir neçə səbəbi var. Birincisi, 

1988-ci ildən 1992-ci ilədək olan dövrdə şəhərlərdə yaşayan etnik 

ermənilərin, rusların və digər etnik qrupların müəyyən hissəsi şəhərləri 

tərk etdilər. İkincisi, müstəqilliyin ilk illərində şəhərlərdə sənaye 

müəssisələrinin böyük hissəsinin öz fəaliyyətini dayandırması 

nəticəsində işsiz qalan yüksək ixtisaslı kadrlar işlə təmin olunmaq 

üçün digər ölkələrə miqrasiya etdilər. Üçüncüsü, ölkənin müstəqil 

olması digər ölkələrlə əlaqələrin genişlənməsinə, birgə iqtisadi 

layihələrin həyata keçirilməsinə imkan verdi. Yüksək ixtisaslı kadrlar 

həmin ölkələrdə işlə təmin olunmaq üçün emiqrasiya etməyə məcbur 

oldular. 2009-2010-cu ildən sonra Azərbaycanda iqtisadi inkişaf 

nəticəsində digər ölkələrin vətəndaşları olan etnik azərbaycanlıların, 

həmçinin digər ölkə vətəndaşlarının əmək fəaliyyəti məqsədilə 

Azərbaycana miqrasiyası artdı. Bu dövrdən sonra miqrasiya axını 

                                                           
13 ARDSK, 2022. Əhalinin beynəlxalq miqrasiyası. https://stat.gov.az/source/demoqraphy/ 

müsbət olmağa başladı. Hazırda cəmi miqrasiya, həmçinin şəhər və 

kənd yerlərində miqrasiya axını müsbətdir.  

 
Qrafik 2. MDB və digər ölkələrdən Azərbaycana immiqrasiyanın 

dinamikası (nəfər)14 

 

Əvvəlki illərdə də MDB-dən gələn miqrantların sayının cəmi 

miqrantların sayında böyük paya malik olması bir daha təsdiq edir ki, 

kommunikasiya imkanlarının geniş olması, miqrasiya rejiminin 

əlverişliliyi, həmçinin bu ölkələrdən olan miqrantların Azərbaycan 

cəmiyyətinə inteqrasiyasının asan olması bu prosesə mühüm təsir 

göstərir. 2-ci qrafikdən görünür ki, Azərbaycana gələn miqrantların 

sayı 1994-cü ilədək daha sürətli olub. Sonrakı illərdə həm MDB-dən, 

həm də digər xarici ölkələrdən gələn miqrantların sayında kəskin 

azalma baş verib. Böyük ehtimalla müstəqilliyin ilk illərində gələn 

miqrantlar digər ölkələrin vətəndaşları olan etnik azərbaycanlılardır və 

sonrakı illərdə, təqribən sabit həcmli miqrasiya isə əmək miqrantlarıdır 

[13, s.42-53].  

Cədvəl 2-də Azərbaycandan MDB və digər xarici ölkələrə emiqra-

siyanın dinamikası verilmişdir.  

  

                                                           
14 ARDSK, 2022. Əhalinin beynəlxalq miqrasiyası. https://stat.gov.az/source/demoqraphy/ 

Cədvəl 215 

Azərbaycandan digər ölkələrə emiqrasiya edənlərin sayı 

(nəfər) 
İllər MDB ölkələrinə Digər ölkələrə Cəmi 

1990 97333 40567 137900 

1995 12849 3184 16033 

2000 9378 569 9947 

2005 2849 57 2906 

2010 755 44 799 

2015 1394 163 1557 

2016 1474 237 1711 

2017 1664 237 1901 

2018 1366 214 1580 

2019 1426 228 1654 

2020 465 103 568 

2021 414 156 570 

2022 677 392 1069 

 

Bu cədvəldən də görünür ki, emiqrasiyanın yüksək həcmləri məhz 

Ermənistanın Azərbaycana təcavüzü və SSRİ-nin dağılması dövrünə 

təsadüf edir. Sonrakı illərdə emiqrasiya həcmi kəskin azalır. 

Ölkədən emiqrasiya edənlərin mühüm hissəsinin MDB 

ölkələrinin payına düşməsi sübut edir ki, Azərbaycandan “beyin axını” 

o qədər də yüksək deyil. Lakin buna baxmayaraq, inkişaf etmiş 

ölkələrə gedənlərin yüksək ixtisaslı kadrlar olmasını nəzərə alsaq, 

beyin axını”, son illər, təqribən 50 nəfərdən azdır. 2021-ci ildə həm 

emiqrasiyanın, həm də immiqrasiyanın sayına COVİD-19 

pandemiyası səbəbindən sərhədlərin bağlı olması da ciddi təsir 

göstərmişdir. Belə ki, 2021-ci ildəki miqrasiya sayı (570 nəfər) 2019-

cu ildəkindən (1654 nəfər) 3 dəfə azdır. 

SSRİ-nin siyasi qurum olaraq dağıldığı, planlı iqtisadiyyatın 

tamamilə çökdüyü bir ərəfədə rifah səviyyəsi daha yüksək olan 

Estoniya, Belarus, Latviya, Rusiya, Litva və Ukraynadan Azərbaycana 

miqrantların gəlməsi, şübhəsiz ki, nə əmək miqrasiyası, nə də 

sığınacaq mahiyyətli deyildi. Bu dövrdə gələn miqrantlar etnik 

azərbaycanlılar idi. Qaçqın statusu ilə gələn azərbaycanlılar isə 

                                                           
15 ARDSK, 2022. Əhalinin beynəlxalq miqrasiyası. https://stat.gov.az/source/demoqraphy/ 

Ermənistandan gələnlər idi. Yenicə müstəqillik əldə edən keçmiş sovet 

respublikalarında həyata keçirilən siyasi islahatlar, xüsusilə, milli dillə 

bağlı olan islahatlar, həmçinin digər respublikalara gediş-gəlişlə 

əlaqədar vizaların tətbiqi etnik azərbaycanlıların öz vətənlərinə 

qayıtması üçün ciddi səbəb yaratdı. Qonşu Gürcüstan, Qazaxıstan, 

Qırğızıstan, Moldova, Tacikistan, Türkmənistan, Özbəkistandan bu 

dövrdə Azərbaycana gələn miqrantlar, əsasən etnik azərbaycanlılar idi. 

Bu ölkələrdə yenicə formalaşan siyasi və iqtisadi sistemlər daha çox 

milli mahiyyət daşıyırdı və digər millətlərdən olan vətəndaşlar kimi, 

azərbaycanlılar da, öz vətənlərinə qayıtmağa üstünlük verirdilər. 

Məsələn, 1990-1994-cü illər arası dövrdə Belarusdan Azərbaycana 

1300 miqrant statuslu şəxs gəlib. 

1990-1994-cü illərdə inkişaf etmiş ölkələrdən Azərbaycana 

demək olar ki, miqrant gəlməyib. Məsələn, Almaniyadan 1998-ci 

ilədək, Böyük Britaniya, Yunanıstan və Polşadan isə 2012-ci ilədək 

Azərbaycana miqrant gəlməyib. Hazırda Azərbaycanda miqrasiya 

siyasətinin qiymətləndirilməsi üçün təyinat ölkələrini (emiqrasiya 

zamanı) və ya mənşə ölkələrini (immiqrasiya zamanı) bir neçə qrupa 

ayırmağa ehtiyac var. Birinci qrup inkişaf etmiş ölkələr qrupudur. Bu 

ölkələrdən Azərbaycana gələn miqrantların sayının 2010-cu ildən 

sonraya təsadüf etməsi onu deməyə əsas verir ki, Azərbaycanda neft 

gəlirlərinin həcminin çoxalması və xidmət sektorunun güclənməsi 

ölkəyə nisbətən daha yüksək rifah səviyyəsinə malik ölkələrdən gələn 

yüksək ixtisaslı kadrların sayını artırıb. Azərbaycanda neft 

sənayesində innovativ texnologiyanın tətbiqi, yeni tələblərə cavab 

verən təhsil və səhiyyə işçilərinə olan tələb inkişaf etmiş ölkələrdən 

yüksək ixtisaslı kadrların cəlb edilməsinə səbəb olub. Bu dövrdə 

Azərbaycana ABŞ-dan 50, Böyük Britaniyadan 65, Almaniyadan 96, 

Türkiyədən 1791 miqrant gəlib. Onlar neft və qaz sənayesində, təhsil 

və səhiyyə sistemlərində, daha yüksək bilik və bacarıq tələb edən İKT 

sektorunda və s. fəaliyyət göstərirlər. Müqayisələr göstərir ki, 

Azərbaycana gələn qeyri-azərbaycanlı miqrantlar arasında Türkiyə 

vətəndaşları üstünlük təşkil edir.  

Müstəqilliyin ilk illərində etnik azərbaycanlıların öz ölkəsinə 

miqrasiyası kimi, Azərbaycandan da digər ölkələrə bəzi etnik qrupların 

emiqrasiyası sürətlə baş verdi. Məsələn, 1990-1995-ci illər arası 

dövrdə Azərbaycandan Rusiyaya 205365, Belarusa 5112, Qazaxıstana 

6001, İsrailə 6001, Qırğızıstana 1307, Litvaya 325, Moldovaya 544, 

Özbəkistana 3468, Tacikistana 268, Türkmənistana 3603, Estoniyaya 

210, Gürcüstana 4838, Ukraynaya 31330 nəfər emiqrasiya edib. Bö-

yük ehtimalla, bu emiqrantlar etnik azərbaycanlı olmayıblar və onlar 

keçmiş SSRİ-nin dağılmasından sonra öz ölkələrinə qayıdan insanlar 

olublar. Lakin həmin dövrdə Azərbaycandan inkişaf etmiş ölkələrə, o 

cümlədən, ABŞ-a 5096, Almaniyaya 180 nəfər emiqrant gedib. 

Sonrakı illərdə keçmiş sovet respublikalarından yalnız Rusiyaya, 

Ukraynaya, Belarusa və Qazaxıstana gedən emiqrantların sayı 

əhəmiyyətli dərəcədə olub. Son on ildə Türkiyəyə gedən emiqrantların 

da sayında müəyyən artım hiss edilir. Lakin inkişaf etmiş ölkələrin, o 

cümlədən Avropa İttifaqına daxil olan ölkələrin miqrasiya 

siyasətlərinin sərt olması səbəbindən bu ölkələrə gedən miqrantların 

sayında kəskin artım hiss edilmir.  

Keçmiş sovet respublikalarında isə miqrasiya rejimləri inkişaf 

etmiş ölkələrlə müqayisədə xeyli yumşaqdır və buna görə də, 

Azərbaycandan bu ölkələrə miqrasiya hələ də üstünlük təşkil edir. 

Rusiyaya, Belarusa və Qazaxıstana Azərbaycandan emiqrasiya digər 

respublikalara nisbətən daha yüksəkdir. Ukrayna-Rusiya müharibəsi 

başlayana qədər, yəni 2022-ci ilin fevralına qədər bu ölkəyə miqrasiya 

həcmi yüksək idi. Lakin son 10 ildə Ukrayna üzrə miqrasiya artımı 

müsbət idi, yəni ölkəyə gələnlərin sayı gedənlərin sayından çox idi.  

Müddəa 4: Azərbaycandan inkişaf etmiş ölkələrə gedən 

emiqrantların sayı müəyyən dərəcədə mənşə ölkəsindəki işsizlərin 

səviyyəsindən asılıdır. Belə ki, işsizlik səviyyəsi artdıqca, digər 

ölkələrə gedən emiqrantların sayı da artır.  

Müxtəlif ölkələrin timsalında aparılan tədqiqatlar göstərir ki, 

miqrasiya proseslərində iqtisadi və sosial amillərin üstün təsirləri 

olduğu kimi, iqtisadi inkişafda da digər amillərlə, məsələn, texnolo-

giya, əsas kapital və əməklə yanaşı, miqrasiyanın təsirləri güclüdür. 

Yuxarıda qeyd etdiyimiz kimi, yüksək ixtisaslı kadrların emiqrasiyası 

ÜDM həcminə mənfi, immiqrasiyası müsbət təsir göstərə bilər.  

Cədvəl 3-də hesablamalar zamanı işsizlik səviyyəsi əvəzinə əmək 

haqqı almayan və özüməşğul hesab edilən məşğulların sayı ilə 

işsizlərin sayının cəmindən istifadə ediləcək. Bu ona görə edilir ki, 

əmək miqrantlarının mühüm hissəsi məhz özüməşğullar arasındadır.  

 

Cədvəl 3 

Azərbaycanda miqrasiya göstəriciləri ilə bəzi makroiqtisadi 

göstəricilər arasında çoxdəyişənli reqresiya asılılığı 
 𝐸𝑀𝐸𝐹𝑡 𝐼𝑀𝐸𝐹𝑡 𝐸𝑀𝐹𝑡 İ𝑀𝐹𝑡 

𝑟2 0,936738 0,837509 0,972468 0,630376 

Müşahidələrin sayı 20 20 20 20 

𝛽0  

əmsal -572,728 -128,807 -1408 -856,208 

Standart xəta 249,6358 65,21226 4479,855 4567,688 

t-statistika -2,29425 -1,97519 -0,3143 -0,18745 

p-qiymət 0,039073 0,069871 0,758283 0,854203 

𝛽1 (𝐸𝑀𝑃𝑡)     

əmsal 0,799529 0,358838 16,27688 18,215 

Standart xəta 0,451257 0,117882 8,098064 8,256837 

t-statistika 1,771781 3,044054 2,009972 2,206051 

p-qiymət 0,099854 0,009407 0,065657 0,045984 

𝛽2 (𝑈𝑁𝐸𝑀𝑃𝑡)  

əmsal 1,248299 0,069184 23,887 0,251213 

Standart xəta 0,255014 0,066617 4,57637 4,666095 

t-statistika 4,895023 1,038524 5,219639 0,053838 

p-qiymət 0,000293 0,317957 0,000165 0,957883 

𝛽3(𝑠𝑒𝑚𝑝𝑡)  

əmsal -1,07033 -0,47259 -24,401 -25,0374 

Standart xəta 0,655675 0,171282 11,76645 11,99715 

t-statistika -1,6324 -2,75915 -2,07377 -2,08695 

p-qiymət 0,126569 0,016251 0,058529 0,057149 

𝛽4(𝑅&𝐷𝑡)  

əmsal -1,18238 0,052394 -71,5596 -3,3224 

Standart xəta 1,262141 0,329708 22,64983 23,0939 

t-statistika -0,93681 0,15891 -3,15939 -0,14386 

p-qiymət 0,365936 0,876182 0,007534 0,887814 

𝛽5(𝐻𝐸𝑋𝑃𝑡)  

əmsal -0,11439 -0,10867 1,538666 -7,72257 

Standart xəta 0,26255 0,068586 4,711603 4,80398 

t-statistika -0,4357 -1,58444 0,32657 -1,60754 

p-qiymət 0,670199 0,137108 0,749192 0,131942 

𝛽6 (𝐸𝐷𝑈𝑡)  

əmsal 0,118759 0,017864 3,581534 1,776647 

Standart xəta 0,082341 0,02151 1,477658 1,50663 

t-statistika 1,442282 0,830504 2,42379 1,17922 

p-qiymət 0,17288 0,421245 0,030686 0,259443 

F-əhəmiyyətlilik 3,02E-05 0,006795 1,73E-07 0,27632 

Qeyd: AR DSK-nın statistik məlumatları əsasında müəllif tərəfindən hesablanıb. 

Belə şəxslər kənd regionlarında torpaq sahələrinə və ya hər hansı 

həcmdə mülkiyyətə malik olduğundan ilin müəyyən fəslində 

özüməşğul olsalar da, əksər hallarda iş axtarmaq üçün miqrasiya 

etməyə məcbur olurlar. 

Qiymətləndirmələrin nəticəsinə əsasən, elmə ayrılan xərclər əmək 

miqrasiyasına mənfi təsir edir. Təhsilə ayrılan xərclərlə əmək 

miqrasiyası arasında isə müsbət əlaqə mövcuddur. Sonuncu nəticə onu 

deməyə əsas verir ki, təhsilin müəyyən səviyyəyə qədər artması, lakin 

işsizliyin yüksək səviyyədə mövcud olması ölkədən miqrantların 

sayına müsbət təsir edir. Təhsilin inkişaf etdirilməsi vacibdir, lakin 

təhsilli insanların ölkə iqtisadiyyatına xidməti üçün zəruri tədbirlərin 

görülməsi daha vacibdir. İnkişaf etməkdə olan ölkələrdən 

Azərbaycana gələn əmək miqrantlarının sayına qeyd etdiyimiz 

göstəricilər ciddi təsir göstərmir.  

3-cü cədvəldəki modellərə əsasən qeyd etmək olar ki, 

Azərbaycandan yüksək ixtisaslı kadrların emiqrasiyası yuxarıda qeyd 

edilən göstəricilərdən yalnız birindən əhəmiyyətli dərəcədə asılıdır. 

Bu, ölkədə olan işsizlərin sayıdır. Alınan nəticəyə əsasən, ölkədə 

işsizlərin sayı artdıqca, ölkədən yüksək ixtisaslı kadrların emiqrasiyası 

da artır. Məşğulların sayının artması isə ölkəyə gələn yüksək ixtisaslı 

immiqrantların sayını artırır. Aşağı ixtisaslı əmək miqrantlarının 

ölkədən getməsinə isə daha üç amil əhəmiyyətli dərəcədə təsir edir. 

Bunlar işsizlərin sayı, elmə ayrılan vəsaitlərin miqdarı və təhsilə 

ayrılan xərclərin miqdarıdır. İşsizlərin sayı artdıqca ölkədən gedən 

əmək miqrantlarının sayı da artır. 

Müddəa 5: Azərbaycandan emiqrasiyanın dolayı metodlarla 

məhdudlaşdırılması, yüksək ixtisaslı kadrların Azərbaycan 

iqtisadiyyatına cəlb edilməsi, yüksək ixtisaslı emiqrantların ölkəyə 

qayıdışına dəstək verilməsi, potensial emiqrantların ölkə 

iqtisadiyyatında çalışmasına şəraitin yaradılması və s. tədbirlərin 

həyata keçirilməsi üçün zəruri dövlət tənzimlənməsi mexanizminin 

hazırlanmasına ehtiyac vardır. 

İnstitusional tənzimlənmə miqrasiya ilə bağlı qəbul edilən 

qanunları, qaydaları, müxtəlif hüquqi - normativ aktları, həmçinin 

onların beynəlxalq hüquq normalarının dövlət tərəfindən yerinə 

yetirilməsi mexanizmlərini əhatə edir. Belə tənzimlənmə, şübhəsiz ki, 

miqrasiyanın həcminə təsir edir. Məsələn, bunu ABŞ, Kanada və 

Avropa ölkələrinə nəinki miqrasiya məqsədilə, hətta işgüzar və ya 

turizm məqsədilə səfərlər zamanı viza prosedurlarının çətinliyi sübut 

edir. Viza verilərkən tələb olunan sənədlərin çoxluğu, dəvət 

məktubunun yaratdığı məsuliyyət, ödənilən rüsumların həcmi, 

prosedurların yerinə yetirilməsi üçün tələb olunan vaxt və s. məsələlər 

viza alışını xeyli çətinləşdirir. Bura iş vizası üçün tələb olunan digər 

sənədləri də əlavə etsək, onda bu ölkələrə miqrasiyanın nə qədər 

mürəkkəb bir proses olduğuna əmin olarıq. Digər tərəfdən, ABŞ və 

bəzi Avropa ölkələri miqrantdan hətta ən azı bakalavr səviyyəsində 

təhsilinin olmasını tələb edir. Beləliklə, miqrantların praktiki olaraq, 

seçimi aparılır. ABŞ-ın miqrasiya siyasətinin mahiyyətində ölkəyə 

yüksək ixtisaslı kadrların cəlb edilməsi dayanır. Hazırda dünyanın 

inkişaf etmiş ölkələrinin hamısı yüksək ixtisaslı kadrların ölkəyə cəlb 

edilməsi sahəsində rəqabət aparırlar. İqtisadi rəqabətlə, hər hansı mal 

və xidmət sahəsində rəqabətliliyin artırılması ilə yanaşı, həm də “beyin 

axını” sahəsində rəqabət getdikcə güclənir. İnsan kapitalının iqtisadi 

inkişafda və ölkənin rifah halının yüksəlməsində rolunun getdikcə 

artması hər bir ölkəni “hazır insan kapitalı” uğrunda mübarizəyə 

səfərbər edir. Biz “hazır insan kapitalı” ifadəsini ona görə 

tədqiqatımıza daxil edirik ki, miqrantların mənşə ölkəsində təhsilinə, 

sağlamlığına yönəldilən dövlət xərcləri onun insan kapitalı kimi 

yetişməsində mühüm əhəmiyyət daşıyır. Əksər inkişaf etməkdə olan 

ölkələrdə belə dövlət xərcləri inkişaf etmiş ölkələrlə müqayisədə az 

olsa da, mənşə ölkələrinin büdcəsində mühüm çəkiyə malikdir. 

Emiqrantlarla digər ölkələrə, xüsusilə inkişaf etmiş ölkələrə axan insan 

kapitalı mənşə ölkəsi üçün itki, təyinat ölkəsi üçün əlavə qazancdır. 

Azərbaycanın göstəricisinin heç də əksər inkişaf etməkdə olan 

ölkələrdən pis olmadığı qənaətinə gəlirik. “Beyin axını” göstəricisi ilə 

adambaşına ÜDM arasındakı əlaqənin xarakteri də göstərir ki, 

ölkələrin inkişaf səviyyəsindən asılı olaraq, bu göstərici azalan 

dinamikaya malikdir. Belə nəticə çoxlu sayda tədqiqatlarla da təsdiq 

edilir. 

Azərbaycandan inkişaf etmiş ölkələrə gedən emiqrantların sayı 

mənşə ölkəsindəki işsizlərin sayından müsbət asılıdır. İşsizlik artdıqca, 

digər ölkələrə gedən emiqrantların sayı da artır. Deməli, mənşə ölkəsi 

olaraq, Azərbaycanda da emiqrantların sayını azatmaq üçün digər 

tədbirlərlə, xüsusilə institusional tədbirlərlə yanaşı işsizliyin 

azaldılması istiqamətində də işlər görülməlidir. 

İqtisadi ədəbiyyatda ölkədən beyin axınlarının qarşısını almağa 

yönələn və əksinə beyin axınlarının ölkəyə immiqrasiyasını 

dəstəkləyən siyasətin vacibliyini əsaslandıran tədqiqatlar çoxdur. Bəzi 

ölkələrdə yerli yüksək kadrların rəqabətliliyini qorumaq məqsədilə 

immiqrasiyaya məhdudiyyətin qoyulması siyasəti də həyata keçirilə 

bilər. Lakin belə məhdudiyyətlər əsasən inkişaf etməkdə olan 

ölkələrdə tətbiq edilir. “İşə qəbul” siyasətinin mahiyyətində xarici 

ölkələrdən işçilərin cəlb edilməsi durur. Yuxarıda qeyd etdiyimiz kimi, 

hazırda bu tendensiya sürətlə inkişaf edir. Yüksək ixtisaslı həkimlərin, 

İKT mütəxəssislərinin ölkə iqtisadiyyatına cəlb edilməsi siyasəti geniş 

yayılıb. Bu siyasət əsasən immiqrasiya prosesinin tənzimlənməsinə 

aiddir. “Təzminat” siyasəti əslində əksər inkişaf etməkdə olan ölkələr 

üçün mühüm maliyyə mənbəyi ola bilər. Bu siyasətin mahiyyətində 

emiqrantların özü tərəfindən müəyyən məbləğdə vergi ödəməsi və ya 

təyinat ölkəsinin mənşə ölkəsinə insan kapitalı itkisinə görə təzminat 

ödəməsi dayanır. “Resurs” siyasəti hazırda əksər ölkələr tərəfindən, o 

cümlədən, Azərbaycan tərəfindən geniş tətbiq edilir. Bu siyasətin 

mahiyyətində emiqrasiya edən şəxslərlə dövlət orqanlarının sıx əlaqə 

yaratması və onların imkanlarından diaspora fəaliyyəti üçün istifadə 

edilməsidir. Bu siyasətin səmərəli olması üçün emiqrantlarla daim 

əlaqənin saxlanılması, onlarla mənşə ölkəsindəki qohumlarının 

əlaqəsinin genişləndirilməsi vacibdir. Hətta bu prosesə qoşulan 

emiqrantlara mənşə ölkəsi tərəfindən maliyyə yardımları da göstərilə 

bilər. Digər tərəfdən, iqtisadiyyatın inkişaf etdirilməsi üçün yüksək 

ixtisaslı kadrların emiqrasiyanın azaldılmasına ehtiyac var.  

Mövzu ilə bağlı tədqiqatın əsas nəticələrini aşağıdakı kimi 

ümumiləşdirmək olar: 

1. Miqrasiya prosesi müxtəlif amillərdən asılıdır. Son onilliklərdə 

qlobal miqyasda miqrasiyanın həcminin artması müəyyən mənada 

qloballaşma prosesi ilə bağlıdır. Miqrasiyanın iqtisadi nəticələrindən 

biri olan pul köçürmələrinin asanlaşması, şübhəsiz ki, maliyyə qlobal-

laşması ilə bağlıdır. Tədqiqat göstərir ki, KOF qloballaşma indeksi ilə 

xarici ölkələrə pul köçürmələrinin həcmi arasında müəyyən əlaqə 

mövcuddur. 1970-2015-ci illər arası dövrdə KOF qloballaşma indeksi 

ilə miqrasiya ehtiyatlarının həcmi arasındakı korrelyasiya əlaqəsinin 

güclü olması (R=0,9720) göstərir ki, qloballaşmanın genişlənməsi 

miqrasiya proseslərini gücləndirir. 

2. 1990-2022-ci illər arası dövrdə Azərbaycandan gedən 

emiqrantların əsas təyinat ölkələri müxtəlifdir. 2022-ci ildə 

Azərbaycan emiqrantları üçün əsas təyinat ölkələri Rusiya, Qazaxıstan 

və Türkiyə olub. Hər üç ölkədə Azərbaycan emiqrantları üçün 

inteqrasiya problemi, demək olar ki, yoxdur. Azərbaycanlıların 

mühüm hissəsinin rus dilini yaxşı bilməsi, həmçinin Türkiyə cəmiyyəti 

ilə dil, din və adət-ənənə yaxınlığı emiqrantlar üçün bu ölkələrdə daha 

tez inteqrasiya etmək imkanı yaradır.  

3. Azərbaycandan emiqrasiya əsasən iki fərqli mahiyyətli və 

istiqamətlidir. Bu fərqlilik emiqrantların bilik və bacarıq səviyyələri 

ilə bağlıdır. Belə ki, əgər bir tərəfdən Azərbaycandan həm yüksək 

ixtisaslı kadrların axını, həm də aşağı ixtisaslı işçilərin axını müşahidə 

edilirsə, digər tərəfdən də Azərbaycana gələn immiqrantlar arasında 

yüksək ixtisaslı kadrlarla yanaşı, həm də aşağı ixtisaslı əmək 

miqrantları vardır. 

4. İnkişaf etmiş ölkələr üzrə miqrasiya artımının müqayisəsi onu 

deməyə əsas verir ki, bu ölkələrə emiqrasiya həmin ölkələrdən 

immiqrasiyanı üstələyir. Nəzərə alsaq ki, bu ölkələrdə miqrasiya 

rejimləri çox sərtdir və əsasən yüksək ixtisaslı kadrlar bu ölkələrdə 

işləmək üçün icazə ala bilirlər, onda rejimin yumşalması şəraitində bu 

ölkələrə emiqrasiya axınının güclənə biləcəyini fərz etmək olar. 

5. Azərbaycanda emiqrasiyanın mahiyyətindən asılı olaraq, onun 

istiqamətləri də fərqlidir. Belə ki, yüksək ixtisaslı emiqrantlar inkişaf 

etmiş ölkələrə, xüsusilə, ABŞ-a, Aİ ölkələrinə üz tuturlar. Aşağı 

ixtisaslı əmək miqrantları isə əsasən Rusiya, Qazaxıstan, Türkiyə və 

Belarusu özləri üçün təyinat ölkəsi hesab edirlər 

6. Azərbaycan Respublikasının Dövlət Miqrasiya İdarəetmə 

Siyasəti Konsepsiyasında emiqrasiyanın dolayı metodlarla 

məhdudlaşdırılması, yüksək ixtisaslı kadrların Azərbaycan 

iqtisadiyyatına cəlb edilməsi, yüksək ixtisaslı emiqrantların ölkəyə 

qayıdışına dəstək verilməsi, immiqrasiya ilə bağlı kvotanın tətbiqi, 

emiqrantların Azərbaycanın xaricdə fəaliyyət göstərən birlikləri və 

səfirlikləri ilə əlaqələrinin genişləndirilməsi, potensial emiqrantların 

ölkə iqtisadiyyatında çalışmasına şəraitin yaradılması və s. tədbirlərin 

həyata keçirilməsi üçün zəruri mexanizm də təklif edilib. Bunlar 

arasında qanunvericiliyin təkmilləşdirilməsi, əlbəttə, mühüm 

əhəmiyyət kəsb edir. Lakin qeyd edilən tədbirlərin həyata keçirilməsi 

üçün konkret mexanizm hələ də yaradılmayıb. 

7. Elmə ayrılan xərclər əmək miqrasiyasına mənfi təsir edir. 

Təhsilə ayrılan xərclərlə əmək miqrasiyası arasında isə müsbət əlaqə 

mövcuddur. Sonuncu nəticə deməyə əsas verir ki, təhsilin müəyyən 

səviyyəyə qədər artması, lakin işsizliyin yüksək səviyyədə mövcud 

olması ölkədən miqrantların sayına müsbət təsir edir. Təhsilin inkişaf 

etdirilməsi vacibdir, lakin təhsilli insanların ölkə iqtisadiyyatına 

xidməti üçün zəruri tədbirlərin görülməsi daha vacibdir. 

8. Azərbaycandan emiqrasiyanın dolayı metodlarla 

məhdudlaşdırılması, yüksək ixtisaslı kadrların Azərbaycan 

iqtisadiyyatına cəlb edilməsi, yüksək ixtisaslı emiqrantların ölkəyə 

qayıdışına dəstək verilməsi, potensial emiqrantların ölkə 

iqtisadiyyatında çalışmasına şəraitin yaradılması və s. tədbirlərin 

həyata keçirilməsi üçün zəruri mexanizm hələ də yaradılmayıb. 

Tədqiqat zamanı əldə edilən nəticələri nəzərə alaraq, mövcud 

problemlərin aradan qaldırılması məqsədilə aşağıdakı təkliflər 

irəli sürülür: 

1. Miqrasiyanın dövlət tənzimlənməsi siyasətinin miqrantların 

strukturundan asılı olaraq dəyişdirilməsi zəruridir. 

2. Yüksək ixtisaslı potensial emiqrantların ölkəyə qayıdışına dəstək 

verilməsi, ölkə iqtisadiyyatında çalışmasına şəraitin yaradılması 

üçün uyğun iş yerlərinin açılmasına və daxili əmək bazarının 

qorunması üçün institusional mexanizmin yaradılmasına ehtiyac 

vardır. 

3. Mənşə ölkəsi olaraq, Azərbaycandan emiqrantların sayını azaltmaq 

üçün digər tədbirlərlə, xüsusilə institusional tədbirlərlə yanaşı 

işsizliyin azaldılması istiqamətində görülən işlər daha da 

sürətləndirilməlidir. 

4. İmmiqrasiya ilə bağlı kvotanın tətbiqi zamanı yerli əmək bazarının 

tələblərinin nəzərə alınması məqsədəuyğundur. 

5. Yüksək ixtisaslı xarici ölkə kadrlarının Azərbaycan iqtisadiyyatına 

cəlb edilməsi üçün qısamüddətli, orta müddətli və uzunmüddətli 

strategiyanın hazırlanması və müvafiq institusional qurumun 

yaradılması məqsədəuyğun olardı. 

6. Azərbaycandan olan emiqrantların Azərbaycanın xaricdə fəaliyyət 

göstərən birlikləri və səfirlikləri ilə əlaqələrinin genişləndirilməsi 

üçün zəruri tədbirlər görülməlidir. 

7. ARDMX nəzdində miqrasiya prosesi ilə bağlı vahid informasiya 

mərkəzi yaradılması da məqsədəuyğun olardı. 

8. ARDMX nəzdində Azərbaycanda miqrasiya proseslərinin akademik 

tədqiqatı üçün müstəqil tədqiqat qrupunun yaradılmasına ehtiyac 

vardır.  

Avtoreferat 02 mart 2024-cü il tarixində zəruri ünvanlara  

göndərilmişdir. 

